
TA’LIMIY O‘YINLAR ASOSIDA KO‘ZI OJIZ BOLALAR NUTQ 

BUZULISHLARINI KORREKSIYALASHGA NAZARIY YONDASHUV 

 

Annotatsiya. Mazkur maqolada ko‘zi ojiz bolalarda uchraydigan nutq buzilishlarining 

psixologik-pedagogik xususiyatlari hamda ularni ta’limiy o‘yinlar vositasida korreksiyalashga 

nazariy yondashuvlar yoritilgan. Tadqiqot jarayonida tiflopedagogika va logopediya fanlarida 

mavjud nazariy qarashlar tahlil qilinib, ta’limiy o‘yinlarning kompensator, rivojlantiruvchi va 

motivatsion imkoniyatlari asoslab berilgan.  

Kalit so‘zlar: Ko‘zi ojiz bolalar, nutq buzilishlari, ta’limiy o‘yinlar, korreksion ishlar, 

tiflopedagogika, logopediya, inklyuziv ta’lim. 

Аннотация. В данной статье рассматриваются психолого-педагогические 

особенности речевых расстройств у слепых детей и теоретические подходы к их 

коррекции с помощью развивающих игр. В ходе исследования проанализированы 

существующие теоретические взгляды в дисциплинах тифлопедагогики и логопедии, а 

также обоснованы компенсаторные, развивающие и мотивационные возможности 

развивающих игр. 

Ключевые слова: Слепые дети, речевые расстройства, развивающие игры, 

коррекционная работа, тифлопедагогика, логопедия, инклюзивное образование. 

Abstract. This article discusses the psychological and pedagogical characteristics of 

speech disorders in blind children and theoretical approaches to their correction using 

educational games. In the course of the research, the existing theoretical views in the disciplines 

of typhlopedagogy and speech therapy were analyzed, and the compensatory, developmental 

and motivational capabilities of educational games were substantiated. 

Key words: Blind children, speech disorders, educational games, correctional work, 

typhlopedagogy, speech therapy, inclusive education. 

 

Kirish. Bugungi kunda ta’lim tizimini modernizatsiya qilish, uning barcha bo‘g‘inlarida 

sifat va samaradorlikni oshirish hamda alohida ta’lim ehtiyojlariga ega bo‘lgan bolalar uchun 

teng imkoniyatlarni yaratish ustuvor vazifalardan biri hisoblanadi. Jamiyat taraqqiyoti 

sharoitida har bir shaxsning intellektual va ijtimoiy salohiyatini ro‘yobga chiqarish ta’limning 

asosiy maqsadiga aylangan bo‘lib, bu jarayonda maxsus ta’lim yo‘nalishlarining ilmiy-metodik 

jihatdan takomillashuvi alohida ahamiyat kasb etadi. 

Alohida ta’lim ehtiyojlariga ega bolalar orasida ko‘zi ojiz bolalar o‘ziga xos psixologik 

va pedagogik xususiyatlari bilan ajralib turadi. Ko‘rish analizatorining yetishmasligi atrof-

muhitni idrok etish jarayonining cheklanishiga olib kelib, bilish faoliyatining shakllanishiga, 

xususan, nutq rivojlanishiga bevosita ta’sir ko‘rsatadi. Ko‘zi ojiz bolalarda so‘z boyligining 

cheklanganligi, grammatik tuzilmalarning noto‘g‘ri qo‘llanishi, fonematik eshituvning yetarli 

darajada rivojlanmaganligi va bog‘lanishli nutqdagi qiyinchiliklar tez-tez uchraydi.  

Mazkur nutqiy kamchiliklar bolaning o‘quv faoliyatiga, muloqotga kirishishiga va 

ijtimoiy moslashuviga salbiy ta’sir ko‘rsatishi mumkin. Ilmiy adabiyotlar tahlili shuni 

ko‘rsatadiki, ko‘zi ojiz bolalarda nutq buzilishlari ko‘pincha ikkilamchi xarakterga ega bo‘lib, 

ular ko‘rish nuqsoni natijasida yuzaga keladigan idrokiy cheklanishlar bilan chambarchas 

bog‘liqdir. Shu sababli nutqni korreksiyalash jarayoni faqat logopedik mashqlar bilan 

chegaralanmasdan, bolaning saqlangan sezgi imkoniyatlariga tayangan holda tashkil etilishi 

mailto:fhaitova35@gmail.com

lozim. Bunda eshitish, teginish va harakat sezgilarini faollashtiruvchi pedagogik vositalardan 

foydalanish muhim hisoblanadi. 

Adabiyotlar tahlili va metodlar. Taniqli psixolog olim L.S.Vigotskiy ta’limning asosiy 

vazifasi g‘ayritabiiy bolani hayotga olib kirish, uning ijtimoiy dislokatsiyasini tuzatish, ya’ni 

insonning ijtimoiy qiyofasini belgilaydigan xatti-harakatlardagi og‘ishlarni bartaraf etish. Shu 

munosabat bilan u shunday deb yozgan edi: “Ehtimol, ertami-kechmi insoniyat ko‘rlikni ham, 

karlikni ham, aqldan ozishni ham yengadi. Lekin ularni tibbiy va biologik jihatdan emas, balki 

ijtimoiy va pedagogik jihatdan ancha tez mag‘lub etadi”. L.S.Vigotskiy g‘ayritabiiy bola 

tanasining kompensatsion qobiliyati g‘oyasini faol rivojlantirdi. U g‘ayritabiiy bolalar bilan 

tuzatish – olim pedagogik ishning boshlang‘ich nuqtasini bola tanasining saqlanib qolgan, 

anomaliyadan eng kam ta’sirlangan yoki unga ta’sir qilmagan holati deb hisobladi” .  

Zamonaviy maxsus pedagogika va logopediya fanlarida ta’limiy o‘yinlar bolalarning 

nutqiy faolligini oshirish, motivatsiyasini kuchaytirish hamda kompensator mexanizmlarni 

rivojlantirishga xizmat qiluvchi samarali vosita sifatida qaralmoqda. O‘yin faoliyati bolaning 

tabiiy qiziqishlariga mos kelib, nutqiy jarayonlarni majburiyliksiz va faol ishtirok asosida 

shakllantirish imkonini beradi. Shu bilan birga, mavjud tadqiqotlarda ta’limiy o‘yinlarning 

umumiy pedagogik ahamiyati keng yoritilgan bo‘lsa-da, ularning aynan ko‘zi ojiz bolalar nutq 

buzilishlarini korreksiyalashdagi tizimli va ilmiy asoslangan metodik imkoniyatlari yetarli 

darajada ochib berilmagan. 

Ko‘zi ojiz insonlarning psixikasini o‘rganishga rus olimi M.I.Zemsov katta hissa 

qo‘shgan. U o‘zining “Ko‘zi ojizlikni qoplash yo‘llari” asarida ko‘zi ojizlikning aqliy 

rivojlanishga ta’siri va paydo bo‘lgan og‘ishlar uchun kompensatsiya shakllariga oid o‘ta 

muhim ilmiy xulosalarni ishlab chiqadi. U biologik va ijtimoiy kompensatsiya omillari 

o‘rtasidagi munosabatlarning dialektikasini ilm-fanga ko‘rsatib berdi. 

Ushbu muammo bilan shug‘ullangan olimlar: A.G.Litvak, M.E.Xvatsev, B.G.Ananiyev, 

A.V.Yarmolenko, A.I.Zotovlardir. 

R.V.Ovcharova psixologik-pedagogik yordamga to‘liqroq ta’rif beradi. Muallifning 

fikricha, birinchi holda, u shaxsni qo‘llab-quvvatlash va uni qiyin, muammoli vaziyatlarda 

yo‘naltirish, shuningdek, individual-shaxsiy salohiyatning tabiiy rivojlanishi bilan birga keladi. 

Ikkinchi holda, bu optimal ijtimoiy-psixologik sharoitlarni ta’minlash, psixologik salomatlikni 

saqlash va bola shaxsiyatining har tomonlama rivojlanishi va uning shakllanishini ta’minlash 

uchun turli xil psixologik usullar bilan ifodalangan o‘zaro bog‘liq tadbirlar majmuasidir.  

1908-yil Vilyam Danton ko‘zi ojizlarning ruhiyati ustida ilmiy tadqiqot ishlarini olib 

bordi. Bir qator tadqiqotchilar: A.A.Krognus, K.Bruklen, M.S.Pevzner, K.Myullerlar ilmiy 

tadqiqot ishlarini olib bordilar. Ko‘pchilik psixolog, tiflopsixologlarning xulosalariga 

qaraganda ko‘zi ojizlarda ruhiy kamchiliklar sog‘lom odamlarga qaraganda ko‘proq uchraydi. 

Kichik yoshli bolalarda ruhiy kamchiliklar, kasalliklar deyarli sezilmaydi. Chunki bu 

injiqliklar, to‘xtovsiz yig‘lash, qo‘llarni, boshni silkitish, tepinishni ko‘pincha oddiy erkalik, 

injiqlikka yo‘yishadi. Vaqt o‘tishi bilan kasallikning turli ko‘rinishlari aniqroq namoyon bo‘la 

boshlaydi: Bola maktabga borganida mashg‘ulotlarda beparvo, diqqati o‘ta tarqoq, o‘z 

qobig‘iga o‘ralib olish, nutqning yetarli rivojlanmaganligi va boshqalar. 

Meshkovning so‘zlariga ko‘ra, ko‘rish nuqsonidan kelib chiqadigan zarar insonning 

kognitiv sohasi bilan cheklanib qolmasdan, uning butun shaxsiyatiga ta’sir qiladi. 

Ko‘r va zaif ko‘rish uchun kompensatsiya nazariyalari (M.I.Zemsova, L.I. Solnseva) 

asosida ko‘rishning buzilishini qoplash bosqichlarining tamoyillari va tarkibini hisobga olgan 

holda, biz teginish hissi rivojlanishining psixologik va pedagogik shartlarini aniqladik. Birinchi 

bosqichga ko‘ra teginish hissi rivojlanishining asosiy sharti teginishning motor-kinestetik 

komponentlarini shakllantirishdir: obyektlarning turli xossalari va sifatlarini idrok etish uchun 

asos yaratish; ikkinchisiga ko‘ra, teginish orqali hissiy tajribani to‘plash; uchinchi va 

to‘rtinchiga ko‘ra – amaliy faoliyatda teginish orqali obyektlar haqida tabaqalashtirilgan 

g‘oyalarni shakllantirish.  

N.Abidova “Ko‘rishida nuqsoni bo‘lgan bolalar og‘zaki nutqida kamchiliklarni bartaraf 

etish texnologiyalari” mavzusidagi tadqiqotida binokulyar ko‘rish va ko‘z-harakat 

funksiyalarining buzilishi predmetlarning shakli, kattaligi, muayyan makonda joylashishini 

idrok etish hamda monokulyar ko‘rishda makromakonda hajmli predmetlarni ajratish, 

obyektlar o‘rtasidagi masofani, ularning joylashishi va o‘zaro munosabatlarini nisbatlashda 

murakkabliklar aniqlangan. Ma’lumki, perseptiv imkoniyatlarning kamayishi predmetli-amaliy 

harakatlarning rivojlanishiga ta’sir o‘tkazadi. Ko‘rish darajasi va o‘z-o‘zini nazorat qilishning 

yetarli emasligi voqelikdagi predmet va hodisalar bilan harakatlar natijaliligi kamayishiga olib 

keladi. Predmetli harakatlar bilan ko‘rgazmali-obrazli harakatlar natijaliligi o‘rtasida uzilish 

kuzatiladi. Bolalar o‘zlarining predmetli harakatlarini o‘z nutqida tavsiflashga qiynaladi, 

harakatlarning verballigi kuzatiladi, deb ta’kidlangan. 

Natijalar. Respublikamiz olimlaridan, S.M.Dangalov o’zinging “Ko‘zi ojiz bolalarga 

savod o‘rgatish metodikasini takomillashtirish” bo’yicha tadqiqot ishlarida “Ko‘zi ojiz 

bolalarni savodga o‘rgatish - ularning sensor rivojlanishi, fazoviy tasavvuri, mustaqil 

harakatlanishi va psixologik tayyorgarligiga tayanadigan murakkab pedagogik jarayon deb 

hisoblaydi.  

“Ko‘zi ojiz bolalarni savodga o‘rgatishda Brayl tizimi, Brayl pribori, grifel, kolodka, 

bo‘rtma chizg‘ichlar, geometrik moslamalar, ovozli kalkulyatorlar, audio kitoblar kabi 

zamonaviy vositalar hamda tiflotexnika vositalari markaziy o‘rinni egallaydi”. 

O‘zbekistonda maxsus ta’lim sohasi bo‘yicha bir qator tadqiqot ishlari amalga oshirilib 

kelingan. Bu tadqiqotlarda mavzuga oid turli masalalar muhokama qilingan. Xususan, 

R.Shomahmudova maxsus ta’lim nogiron va maxsus ehtiyojli ta’lim oluvchilar o‘rtasidagi 

to‘siqlarni bartaraf etish, maxsus ta’limga muhtoj bolalar va o‘smirlarni rivojlanishidagi 

nuqsonlar yoki iqtisodiy qiyinchiliklardan qat’i nazar, oilaning faol ishtirokida, xususan, 

bolaning ehtiyojini qondirishga va ijtimoiy hayotga moslashtirish va umumta’lim tizimiga 

to‘liq qo‘shishni ifodalovchi ta’lim tizimi ekanligini deb ta’rif berib o‘tgan. 

L.R.Mo‘minovaning tadqiqotlari maktabgacha yoshdagi imkoniyati cheklangan 

bolalarning nutq nuqsonlarini korreksiyalashga qaratilgan pedagogik faoliyatning nazariy 

asoslarini boyitdi. Uning ilmiy ishlari doirasida bolalarni logopedik tekshirish va o‘qitishning 

o‘ziga xos metodikasi ishlab chiqilib, amaliyotda muvaffaqiyatli qo‘llanilmoqda. Shu bilan 

birga, olima tomonidan inklyuziv ta’lim yo‘nalishida berilgan bir qator tavsiyalar amaliy 

samaradorligini isbotlagan.  

L.Sh.Nurmuhammedovaning “Oilada nogiron farzandni tarbiyalashning pedagogik 

xususiyatlari” ilmiy tadqiqotlari doirasida oilada nogiron farzandi bor ota-onalarning o‘ziga xos 

xususiyatlari, qiyinchiliklari va ijtimoiy-pedagogik, psixologik ko‘rsatmalarga muhtojligi tahlil 

qilingan va bir qator ilmiy natijalar olingan.  

Muhokama. Ko‘zi ojiz bolalarda nutq rivojlanishi umumiy psixik taraqqiyot bilan 

chambarchas bog‘liq bo‘lib, ko‘rish analizatorining yetishmasligi natijasida nutqiy faoliyatda 

turli xil buzilishlar kuzatiladi. Ayniqsa, so‘z boyligining kamligi, grammatik tuzilmalarning 

noto‘g‘ri qo‘llanishi, fonematik eshituvning yetarlicha rivojlanmaganligi va bog‘lanishli 

nutqdagi qiyinchiliklar ko‘zi ojiz bolalar nutqiga xos muammolar sifatida namoyon bo‘ladi. 

Defektologiya, logopediya va tiflopedagogika fanlarida ta’kidlanishicha, ko‘zi ojiz 

bolalarda nutqni korreksiyalash jarayoni maxsus pedagogik sharoitlarni, individual 

yondashuvni hamda samarali metod va vositalarni talab etadi. Ana shunday samarali 

vositalardan biri - ta’limiy o‘yinlar hisoblanadi. 

Ta’limiy o‘yinlardan foydalanishning asosiy metodik tamoyillari quyidagi jadvalda 

ko‘rsatilgan: 1-jadval 

№ 

 
Metodik tamoyil 

Amaliy tadbiq 

 

1 

Ko‘zi ojiz bolalar bilan olib 

boriladigan logopedik mashg‘ulotlarda 

ta’limiy o‘yinlardan tizimli 

foydalanish; 

Mashg‘ulotlar rejasida o‘yin faoliyatini 

muntazam kiritish, mashg‘ulot davomida 

o‘yinlarni izchil qo‘llash; 

2 

O‘yinlarni bolaning individual 

psixologik va nutqiy imkoniyatlarini 

hisobga olgan holda tanlash; 

Har bir bolaning qobiliyatiga mos o‘yinlarni 

tanlash, murakkablik darajasini bosqichma-

bosqich oshirish; 

 

3 

Tiflopedagog va Logopedlar 

hamkorligini kuchaytirish; 

 

Maxsus pedagog va logopedning birgalikda 

mashg‘ulot rejasini tuzishi, o‘yin jarayonini 

kuzatishi; 

 

4 

Ta’limiy o‘yinlarga asoslangan 

metodik qo‘llanmalarni ishlab chiqish 

va amaliyotga joriy etish; 

 

Maxsus dasturlar, qo‘llanmalar va o‘yin 

vositalarini ishlab chiqish, ularni amaliyotda 

qo‘llash; 

 

 

Xulosa. Ko‘zi ojiz bolalar nutqidagi kamchiliklarni bartaraf etishda ta’limiy o‘yinlar 

samarali pedagogik vosita hisoblanadi. O‘yin faoliyati orqali bolalarning sezgi organlari 

faollashadi, kompensator mexanizmlar rivojlanadi va nutqiy faollik ortadi. Tadqiqot natijalari 

shuni ko‘rsatadiki, ta’limiy o‘yinlarga asoslangan yondashuv nutqning fonetik-fonematik, 

leksik va grammatik komponentlarini rivojlantirishda muhim ahamiyat kasb etadi hamda 

bolalarning ijtimoiy moslashuvini ta’minlaydi. 

